
DARI MEJA KETUA PENYUNTING 
 

 
Salam Perpaduan dan Salam Sejahtera. 
 
Bersyukur kepada Tuhan Yang Maha Esa dan Penyayang kerana dengan 
berkat-Nya, Jurnal Penyelidikan IPGK BL Tahun 2017, Jilid 14 berjaya 
diterbitkan. Jurnal tahun ini memuatkan empat (4) buah artikel penyelidikan 
yang mencakupi bidang kemahiran abad ke-21, pengetahuan teknologi 
pedagogi kandungan, sikap dan motivasi pelajar bukan penutur natif 
Bahasa Cina terhadap pembelajaran Bahasa Cina, serta implementasi 
teknik Jigsaw dalam pengajaran dan pembelajaran 
 
Artikel pertama melaporkan tentang tahap penggunaan kemahiran abad ke-
21 dalam kalangan guru-guru di sekolah manakala artikel kedua 
membincangkan tentang tahap Pengetahuan Teknologi Pedagogi 
Kandungan pelajar institut pendidikan guru. Artikel ketiga pula 
membincangkan tentang sikap dan motivasi pelajar bukan penutur natif 
Bahasa Cina terhadap pembelajaran Bahasa Cina sebagai bahasa kedua di 
sebuah Sekolah Jenis Kebangsaan Cina di pinggir bandar raya Kuching.  
Artikel keempat pula melaporkan tentang implementasi teknik Jigsaw dalam 
bacaan kefahaman Bahasa Cina di sebuah sekolah rendah Chung Hua.  
 

Ucapan syabas dan tahniah dirakamkan atas sumbangan para penyelidik 
terbitan ini yang membolehkan penerbitan Jurnal Penyelidikan IPGK BL 
Tahun 2017, Jilid 14. Semoga usaha murni mendokumentasikan laporan 
penyelidikan dalam bentuk jurnal ini memanfaatkan para penyumbang dari 
segi perkongsian dapatan kajian. Tidak lupa juga rakaman jutaan terima 
kasih kepada para pengulas artikel (kandungan, kaedah kajian serta 
bahasa) atas usaha gigih dan komitmen dalam mengulas artikel terbitan ini. 
 
Adalah menjadi harapan bahawa jurnal ini menjadi sumber rujukan kepada 
para pendidik dan penyelidik lain untuk meningkatkan mutu kerja dan 
prestasi kerjaya. 
 
Sekian, terima kasih. 
 

Ketua Penyunting 

